
N A G O R E  I R A Z U S T A B A R R E N A

�Iragarkiok ARGIAn argitaratuko
baziren, norbaitek erabakia hartu
behar zuen aurrez, eta ez erabaki
erraza. Aldizkariak berak ere egingo
zuen berea, baina nik hemen iragar-
leak aipatu nahi nituzke, eta goraipa-
tu, aurren-aurrena. Zerk bultzatu ote
zituen hemen ageri diren iragarleok
euskarazko iragarkiak egin eta argita-
ratzera? Euskaltzaletasun hutsak, ala
euskara erabiltzearen abantaila
komertzialek?�. Hitzok Joxerra Gar-
ziak idatzi zituen, Lander Garroren
Ez merkeenak! Bai onenak! liburuaren
aurkibidean (Alberdania, 2006).

Gerraurreko Zeruko ARGIAn
publizitateak ez zuen toki handirik

otoitzen misiotako
berrien artean. Eta,
nola ez, iragarki
ur riek erl i j ioarekin
zerikusia zuten: Juan
Romeu Volta�ren
semiak �ar t i l lezko
eunak� saltzen zituen
�erlijiosoentzat�, eta
Kintin Ruiz de Gaunaren semeak
�luzera aundiko eliz-argizariak�.
Baina, tarteka, baziren bestelakoak
ere: �Aspaime garatxek� eztula

kentzen zuten berehala eta �Libre-
ria Begoña�k euskarazko azken
liburuak zituen salgai, biak 30eko
hamarkadan.

Onena baño obea!
Gaur egun publizitatea leku guztietan dago eta dena da publizitatea. Baina duela 90 urte
publizitatea ez zegoen euskararen munduan, ezta euskara publizitatearen munduan ere.

Zenbait iragarlek Zeruko ARGIAn iragarkia ipintzeak merezi zuela erabaki zuten arte.

l Produktuak edo enpresak iragar-
tzeko aurpegi ezagunak erabiltzea ez
da berria. 1977an Euskadiko Kutxa-
ko iragarkietan Lourdes Iriondo eta
Xabier Lete (goian), Uztapide edo
Eduardo Txillida agertu ziren, bes-
teak beste.

Kutsu errebindikatiboa
duen Eroskiren

iragarkia (1976).

l Jose Zinkunegik 60ko hamarka-
dan optika ireki zuen Donostia erdi-
gunean. Egun, Joxe Mari semeak du
optikaren ardura. Zabaldu zen egun
beretik gaur arte, Zinkunegi optika-
ren iragarkia astero-astero agertu da
astekarian.

l 60ko hamarkadan publizitate
estilo berezia jarri zen modan Zeru-
ko ARGIAko orrialdeetan: bertso-ira-
garkia. Honako honek (1969ko irai-
lekoa) halakoa izan behar zuen
ezinbestean, Landeta taberna Joxe
Lizasorena izanik.



60ko hamarkadan, iragarleek
bazekiten nonbait astekaria baserri-
tar askok irakurtzen zutela. Hala,
Funcor (�benetako baserritarrak
bear dituzten makiñak�) Fanderia
pentsuak (�Ez merkenak, bai one-
nak!) edo Solo atxurra (�amar gizo-
nek aiña lan egin dezake�) iragarri
ziren, besteak beste. Iragarki freska-
garriagoak ere baziren, hala nola
Coca-Colarena (�Coca-cola sendi-
koa ¡Oraindik askoz merkeagoa!�)
edo Kas etxearena (�Euskal Herri-
ko edari hotzak, munduan zehar
ospetsuak�). Eta teknologia berrien-
tzat ere bazen tokia: Iberia hozkai-
lua, ezinezkoa badirudi ere, �onena
baño obea� zen eta Pyramid �tele-
bista-ontzia� eros zenezakeen
13.946 pezetatan, �bikaiña... bikai-
ñetan bada; iduri ta soiñu jatorra;
Prantzia�ko telebistarako egokia;
konponketak egiteko etxeak ditu
gizon ikasiak�.

Euskarak publizitate genero
berezia garatzeko aukera ederra
esiantzen zuen: bertso-iragarkia.
Aurreko orrialdean horietako bat

ipini dugu, eta hona beste adibide
eder bat: �Edan zazu, Insalus! Gor-
putza ondo eztagonean / eztago
barren girorik, / sendagai ona
eskutan dezu; / etzazu galdu den-
borik! / Bein artzen dunak eztu
izaten / berriz uzteko gogorik, /
mairako urik ezpaita sortu / Insa-
lus bezelakorik!�. Kanpoko enpre-
sek ere ez zioten uko egin errimari:
�Eguberritako txanpaña... Freixe-
net alajaña!�.

Franco hil ondoren, estetika eta
mezu errebindikatiboek saltzeko
balio zutela pentsatu zuen zenbai-
tek �ikus Eroskiren iragarkia,
aurreko orrialdean�, eta beste
batzuek janzkera ere garai berrieta-
ra egokitu behar zela uste zuten:
�Auzmendi, gizon jazkiak neurri-
neurrian. �Txaketaz aldatzeko� era-
rik dotoreena�.

Joxerra Garziak esan bezala,
aldizkariak berea egin du, urte
hauetan guztietan ahalegin handia
egin du publizitatea biltzeko. Baina
guk ere iragarleak aipatu nahi izan
ditugu. Eta goraipatu. n

Goian ezkerrean, Fagor
etxearen 1964ko iragarkia.
Eskuinean, Gipuzkoako
Aurrezki Kutxaren 1972ko
iragarkia (�bizitza� dioenean
�etxebizitza� esan nahi du;
bankuek botere handia dute,
baina ez bizitza zozketatzeko
bezainbeste). Azpian, Irizarrek
bere �autoetxe� (autobus)
modelo berriena iragarri zuen
1975ean.

Zenbaki honetatik aurrera ARGIA
goitik behera koloretan kaleratu
zen.
1997ko martxoak 24

Ikasi...! Ikasi...! komiki
�hezitzailea�.
1928�ko Jorraila

GAURKO NESKATXAK
Naparroko erri aundi batean, ba
omen zebillen neskatx gazte bat,
erriz erri araño etorri zana, ta
�kupletista� edo alako bat omen
zan. Egunero zebillen jendien
aurrean bere kanta edo eresi
zikiñak erakusten ta gañera
lotsagarrizko jazkerak jantzia.

Donosti�tar Gabriel anaia
1924ko jorrailla


